
2018 წლის პირველ ნახევარში გაგრძელდა ფულადი გზავნილების ზრდა. 
კერძოდ, მეორე კვარტალში საქართველოში გადმორიცხული ფულადი სახსრების 
რაოდენობა წლიურად 14.8%-ით გაიზარდა (იხ. დიაგრამა 7.6), ძირითადად 
ევროკავშირის ქვეყნებიდან (საბერძნეთი, იტალია) გადმორიცხვების მატების 
ხარჯზე. ფულადი გზავნილების არსებითი  ზრდა ასევე განაპირობა ისრაელიდან 
და აშშ-დან მიღებულმა თანხებმა, ხოლო რუსეთიდან მიღებული გზავნილები 
შემცირებულია.

საქონლისა და მომსახურების ექსპორტისა და ფულადი გზავნილების 
მაღალი ზრდების მიუხედავად, იმპორტის გააქტიურების შედეგად 2018 წლის 
პირველ კვარტალში მიმდინარე ანგარიშის ბალანსი მშპ-ს 11.6%-ს გაუტოლდა. 
შედარებისთვის, 2017 წლის ამავე პერიოდში  მიმდინარე ანგარიშის დეფიციტი 
მთლიანი შიდა პროდუქტის 11.4%-ს შეადგენდა. მიმდინარე ანგარიშის ბალანსზე 
უარყოფითად მოქმედებს შემოსავლის ანგარიშის დეფიციტი. 2016-2017 წლებში 
ამ უკანასკნელის მნიშვნელოვანი გაუარესება დაფიქსირდა, რაც გამოწვეული 
იყო პირდაპირი ინვესტორი საწარმოების მოგების ზრდის შედეგად როგორც 

‹‹ 2018 წლის მეორე 
კვარტალში საქართველოში 
გადმორიცხული ფულადი 
გზავნილების რაოდენობა 
15%-ით გაიზარდა. 

‹‹ 2018 წლის პირველ 
კვარტალში მიმდინარე 
ანგარიშის დეფიციტმა 
მშპ-ს 11.6% შეადგინა.

‹‹ 2018 წლის მეორე 
კვარტალში საქონლის 
იმპორტის ზრდა 
ძირითადად შუალედურ 
და სამომხმარებლო 
საქონელზე მოთხოვნის 
ზრდამ განაპირობა.

wyaro: saqstati

diagrama 7.5 importis wliuri cvlileba calkeuli sasaqonlo 
jgufebis mixedviT

საინვესტიციო საქონელი შუალედური საქონელი სამომხმარებლო საქონელი

wyaro: saqstati

diagrama 7.4 saqonlis registrirebuli importis wliuri cvlileba

2018 წლის მეორე კვარტალში შუალედური საქონლის იმპორტი  წლიურად 
24%-ით გაიზარდა და მისმა წვლილმა მთლიანი იმპორტის ზრდაში 10.0 პპ 
შეადგინა; ამასთანავე, სამომხმარებლო საქონლის იმპორტის 21%-იანი მატების 
წვლილი მთლიანი იმპორტის ზრდაში 9.0 პპ იყო (იხ. დიაგრამა 7.5). ამავე დროს, 
პირდაპირი უცხოური ინვესტიციების შემცირების მიუხედავად, გაზრდილია 
საინვესტიციო საქონლის იმპორტი. 

wyaro: saqarTvelos erovnuli banki

diagrama 7.6 fuladi gzavnilebis wliuri zrda

გაცემული დივიდენდების, ასევე რეინვესტირებული შემოსავლების მოცულობის 
ზრდით. აღნიშნული ტენდენცია 2018 წელსაც გაგრძელდა. შესაბამისად, 
მიმდინარე ანგარიშის გაუარესება საქონლის იმპორტის ზრდამ და საინვესტიციო 
შემოსავლების უარყოფითი სალდოს გაღრმავებამ განაპირობა. 

მიმდინარე ანგარიშის დაფინანსების ძირითადი წყარო პირდაპირი 
უცხოური ინვესტიციებია, რომელთა მოცულობა 2018 წლის პირველ კვარტალში  
დაახლოებით 279 მლნ აშშ დოლარს შეადგენს. აღსანიშნავია ასევე ბრითიშ 
პეტროლეუმის (BP) მილსადენის პროექტის დასკვნით ნაწილში გაკეთებული 
ინვესტიციები. პირდაპირი უცხოური ინვესტიციების უდიდესი წილი (40%, 111 
მლნ აშშ დოლარი) საფინანსო დარგში განხორციელდა, რომლის უმეტეს ნაწილს 
რეინვესტიცია წარმოადგნს. აღნიშვნას იმსახურებს მშენებლობისა (69 მლნ აშშ 
დოლარი) და ტრანსპორტის (56 მლნ აშშ დოლარი) დარგებში განხორციელებული 
ინვესტიციებიც, რომელთა წილი მთლიან ინვესტიციებში შესაბამისად 25% და 
20% იყო.

დანაზოგებისა და ინვესტიციების ჭრილში ანალიზი აჩვენებს, რომ 2018 წლის 
პირველ კვარტალში მიმდინარე ანგარიშის დეფიციტი თითქმის იმავე დონეზეა, 
როგორიც გასული წლის ამავე პერიოდში იყო.  2017 წლის მაჩვენებლებთან 
შედარებით, 2018 წელს ინვესტიციების ფარდობამ მშპ-სთან 1.0 პპ-ით მოიმატა 
და 32.9% შეადგინა, ხოლო  დანაზოგები 0.9 პპ-ით, მშპ-ს 24.1 %-მდე გაიზარდა 
(იხ. დიაგრამა 7.7).

‹‹ მიმდინარე ანგარიშის 
დეფიციტის დაფინანსების 
ძირითადი წყარო კვლავ 
პირდაპირი უცხოური 
ინვესტიციებია.

‹‹ მიმდინარე ანგარიშის 
დეფიციტის გაუარესება 
გამოწვეულია 
ინვესტიციბის შედარებით 
მაღალი ზრდით.

wyaro: saqstati da saqarTvelos erovnuli bankis gaangariSebebi

diagrama 7.7 investiciebi da danazogebi

* 2018 წლის მონაცემები მოიცავს 2017 წლის ბოლო 3 კვარტალისა და 2018 წლის 1 კვარტალის მონაცემებს.

‹‹ მიმდინარე ანგარიშის 
გაუარესება საქონლით 
ვაჭრობის დეფიციტისა 
და საინვესტიციო 
შემოსავლების უარყოფითი 
სალდოს გაღრმავებამ 
განაპირობა.

8. gamoSveba

2018 წლის პირველ კვარტალში მთლიანი შიდა პროდუქტი წინა წლის შესაბამის 
პერიოდთან შედარებით 5.3%-ით გაიზარდა. ზრდაში უდიდესი წვლილი, 4 პპ, 
მომსახურებაზე მოდიოდა, ინდუსტრიული დარგების წვლილი 1.5 პპ, ხოლო 
სოფლის მეურნეობის წვლილი -0.2 პპ იყო.

მომსახურებიდან გამოსარჩევია ეკონომიკის უმსხვილესი დარგის, ვაჭრობის, 
5.1%-ით და უძრავი ქონებით ოპერაციების 13.4%-ით ზრდა. თითოეული ამ 
დარგის წვლილმა ეკონომიკურ ზრდაში 0.7 პპ შეადგინა. ის ფაქტი, რომ გასულ 
წელს ვაჭრობა მნიშვნელოვნად გაიზარდა და მისი ზრდის ტენდენცია მიმდინარე 
წლის დასაწყისშიც გაგრძელდა, მოთხოვნის გააქტიურებაზე მიუთითებს. 
აღსანიშნავია, რომ ქვეყანაში შემოსულ უცხოელ ვიზიტორთა გაზრდილი 
ნაკადი ეკონომიკურ ზრდაზე დადებით გავლენას ახდენს. პირველ კვარტალში 
ეს პოზიტიური გავლენა განსაკუთრებით უძრავი ქონებით ოპერაციებზე 
აისახა, სადაც უცხოელთა მონაწილეობა მნიშვნელოვანია. იგივე შეიძლება 
ითქვას სასტუმროებისა და რესტორნების გამოშვებაზე, სადაც 10.9%-იანი ზრდა 
დაფიქსირდა, ხოლო წვლილმა ეკონომიკურ ზრდაში 0.3 პპ შეადგინა. ამავე 
პერიოდში მნიშვნელოვნად გაიზარდა საფინანსო საქმიანობის (ზრდა 9.1%, 
წვლილი ზრდაში 0.4 პპ) და ელექტროენერგიის, ბუნებრივი აირისა და წყლის 
წარმოების და განაწილების გამოშვება (ზრდა 10%, წვლილი ზრდაში 0.3 პპ).   

ინდუსტრიული დარგებიდან მაღალი ზრდა შენარჩუნდა მშენებლობაში. 
მაღალი აქტივობა აღინიშნება სახელმწიფოს მიერ განხორციელებულ 
ინფრასტრუქტურულ პროექტებსა და კერძო სექტორის მშენებლობაში. პირველ 
კვარტალში მშენებლობის ზრდამ წლიურად 8.7% შეადგინა, ხოლო მისმა წვლილმა 
ზრდაში 0.6 პპ. სხვა ინდუსტრიული დარგებიდან გამოსარჩევია დამამუშავებელი 
მრეწველობის მნიშვნელოვანი ზრდა. ეს დარგი პირველ კვარტალში 6.6%-ით 
გაიზარდა, ხოლო მისი წვლილი საერთო ზრდაში 0.5 პპ იყო. დამამუშავებელი 
მრეწველობიდან განსაკუთრებით გამოსარჩევია მინერალური, უალკოჰოლო და 
ალკოჰოლიანი სასმელებისა და მეტალურგიული პროდუქციისა და ლითონის 
მზა ნაკეთობების წარმოების მატება, რაც ამ პროდუქციაზე საგარეო მოთხოვნის 
ზრდას უკავშირდება. 

 2018 წლის პირველ კვარტალში კვლავ შემცირდა სოფლის მეურნეობის 
გამოშვება. ამჯერად კლებამ 1.9% შეადგინა, ხოლო უარყოფითი წვლილი მთლიან 
ზრდაში 0.2 პპ-ს გაუტოლდა.

‹‹ ზრდაში ყველაზე 
მნიშვნელოვანი წვლილი 
ვაჭრობამ და უძრავი 
ქონებით ოპერაციებმა 
შეიტანა.

‹‹ უცხოელ ვიზიტორთა 
გაზრდილი ნაკადი 
ეკონომიკურ ზრდას 
მნიშვნელოვნად უწყობს 
ხელს.

‹‹ მაღალი ზრდა შენარჩუნდა 
მშენებლობის სექტორში.

‹‹ გაზრდილი საგარეო 
მოთხოვნა პოზიტიურად 
მოქმედებს დამამუშავებელ 
მრეწველობაზე.

wyaro: saqstati

